
UvoD

Zavod zdravstvenog osiguranja Kantona Sarajevo osnovan je Odlukom Skupstine Kantona
Sarajevo (,,Sluzbene novine Kantona Sarajevo®, broj: 7/98, 30/07 i 1/22).

Djelokrug rada Zavoda utvrden je ¢lanom 99. Zakona o zdravstvenom osiguranju (,,Sluzbene
novine Federacije BiH, broj: 30/97,7/02,70/08, 48/11, 36/18 i 61/22) , Odlukom o osnivanju
Zavoda i Statutom Zavoda (,,Sluzbene novine Kantona Sarajevo® broj: 4/00, 18/02, 30/08, 1/12,
15/13 1 9/22).

SjediSte Zavoda zdravstvenog osiguranja Kantona Sarajevo je u ulici LoZionic¢ka br. 2, Novo
Sarajevo.

Zavod zdravstvenog osiguranja Kantona Sarajevo:
« provodi politiku razvoja i unapredivanja zdravstvene zaStite koja se osigurava
obaveznim zdravstvenim osiguranjem,
& » planira i prikuplja nov¢ana sredstva obaveznog zdravstvenog osiguranja, te placa
usluge zdravstvenim ustanovama i privatnim zdravstvenim radnicima,
+ obavlja poslove u vezi s ostvarivanjem prava osiguranih lica, brine se o zakonitom 1
blagovremenom ostvarivanju tih prava te im pruza stru¢nu pomoc¢ u ostvarivanju prava
i zastite njihovih interesa,
* obavlja poslove ugovaranja sa zdravstvenim ustanovama i privatnim zdravstvenim
radnicima,
» odreduje visinu naknade place i najvisi iznos naknade place na teret kantonalnog
zavoda osiguranja, nacin valorizacije osnovice za naknadu placa za vrijeme bolovanja,
» ucestvuje u izradi i provodi medunarodne ugovore o socijalnom osiguranju u dijelu |
koji se odnosi na obavezno zdravstveno osiguranje,
+ vr$i obracun dugovanja i potrazivanja troskova zdravstvenog osiguranja i druge
poslove u skladu sa ovim ugovorima,
» obavlja poslove u vezi sa ostvarivanjem zdravstvene zastite u inozemstvu, i privatnih
zdravstvenih radnika saglasno zakljuéenom ugovoru za tekucu godinu,
+ obavlja poslove izrade podzakonskih i opsih akata u vezi sa ostvarivanjem prava iz
obaveznog zdravstvenog osiguranja za ¢ije su donosenje nadleZni organi kantona
~ odnosno organi Zavoda,
+ ureduje ostala pitanja vezana za ostvarivanje prava iz obaveznog zdravstvenog
osiguranja.
* U skladu sa ¢lanom 18. Zakona o zdravstvenom osiguranja FBiH, Zavod zdravstvenog ‘
osiguranja Kantona Sarajevo je obavezan, u okviru jedinstvenog informacionog J
|
|
|

sistema, organizirati praéenje ostvarivanja i koriStenja prava iz obaveznog
zdravstvenog osiguranja, pracenje uplata i potro$nje, po obveznicima doprinosa, kao i
drugih sredstava i li¢no za svakog osiguranika.

Zavodom zdravstvenog osiguranja upravlja Upravni odbor koji imenuje Vlada Kantona Sarajevo
na prijedlog ministra zdravstva Kantona Sarajevo.

|
|
|
Radi obavljanja stru¢nih, administrativnih i drugih poslova zbog kojih je Zavod osnovan |
organizovana je Stru¢na sluzba Zavoda. Na dan 31.12.2024. godine u Zavodu je bilo zaposleno |
125 radnika. Podaci o starosnoj, kvalifikacionoj i polnoj strukturi radnika Zavoda dati su |
tabelama u nastavku. }

|

Starosna struktura radnika Zavoda na dan 31.12.2024. godine:

Starosna struktura do29g. 30-39 40-49 50-59 60 + Ukupno

Broj radnika 3 29 53 30 10 125
Starosna struktura radnika ZZ0O KS na dan 31.12.2024.
mdo29g.
®30-39
m40-49 W
50-59
m60+
Kvalifikaciona struktura radnika struéne sluzbe na dan 31.12.2024. godine
VSS VSS SSS NSS/NKV  Ukupno
49 3 70 3 125
Kyvalifikaciona struktura radnika ZZO KS na dan 31.12.2024. u
NSS/NKV
2%
m V5SS
SSS 5
5 56% v3s
28978 | WSSS
 NSS/NKV

V3s |
3% |

|
- - = STl

Polna struktura radnika stru¢ne sluzbe Zavoda na dan 31.12.2024. godine :

Zene Muskarci  Ukupno
81 44 125

Polna struktura radnika ZZO KS 31.12.2024

35%

® Zene W Muskarci

Rad i poslovanje Zavoda organizuje direktor Zavoda, kojeg imenuje Vlada Kantona Sarajevo.

Iz sredstva obaveznog zdravstvenog osiguranja osiguranim licima obezbjeduje se:

» zdravstvena zaStita primarnog nivoa, specijalisticko-konsultativna i bolnicka
zdravstvena zaStita,

*  pravo na koristenje medicinskih sredstva,

» pravo na koriStenje lijekova koji se nalaze na Listi lijekova koji se obezbjeduju na teret
sredstava zdravstvenog osiguranja,

* naknada place za vrijeme privremene sprijecenosti za rad.

U Zavodu se ostvaruju i sva ostala prava i obaveze iz obaveznog zdravstvenog osiguranja na
nacelima uzajamnosti i solidarnosti, u skladu sa Zakonom, podzakonskim aktima, propisima
Kantona i opstim aktima Zavoda.

OSIGURANA LICA

Kategorije osiguranih lica, te uslovi za sticanje statusa osiguranog lica definisane su Zakonom o
zdravstvenom osiguranju (,,Sluzbene novine Federacije BiH* broj 30/97, 7/02, 70/08, 43/11,
36/18 161/22). Obaveznim zdravstvenim osiguranjem obezbjeduju se osiguranicima i ¢lanovima
porodice osiguranika pravo na koridtenje zdravstvene zatite 1 pravo na nov¢ane naknade i
pomoci za sva osigurana lica.

U skladu sa Zakonom o jedinstvenom sistemu registracije kontrole i naplate doprinosa
(“Sluzbene novine Federacije BiH” broj 42/09,109/12, 86/15, 30/16, 96/21) registracija
osiguranih lica, sve odjave i prijave osiguranja, vrie se putem jedinstvenog sistema koji se vodi
u Poreznoj upravi Federacije Bosne i Hercegovine. Zavod zdravstvenog osiguranja Kantona
Sarajevo utvrduje status osiguranog lica izdavanjem elektronske zdravstvene legitimacije.

Prema evidenciji Zavoda zdravstvenog osiguranja Kantona Sarajevo na dan 31.12.2024. godine
na obavezno zdravstveno osiguranje bilo je prijavljeno 432.439 osiguranih lica, $to je za 2.515
osiguranih lica viSe u odnosu na prethodnu godinu.

Struktura osiguranih lica:
- Nosioci osiguranja 323.350 ili 75%
- Clanovi porodice osiguranih lica 109. 089 ili 25%

Opis 31.12.2023. 31.12.2024. | Index | % Ucesca
Broj nosioca osiguranja 320.030 323.350 101 75
Broj osiguranih ¢lanova porodice 109.894 109.089 99 25
UKUPNO 429.924 432.439 101 100

élanova pOrOdice -
Nosioci osiguranja —

0 50.000  100.000 150.000 200.000 250.000 300.000 350.000

U tabelarnom prikazu dat je pregled broja osiguranih lica po spolu i dobnim skupinama, kako
slijedi:

Muskarci na dan Zene na dan Ukupno Ukupno 0 u
31.12.2024. Ukupno 31.12.2024. Ukupno | osigurana osigurana | Index | ugeSca
Starosna dob
— muskarci = Zene licanadan | licanadan | 24/23 u
Slatiowt NOSIOCI_ Slation NOSIOCl. 31.12.2023. | 31.12.2024. 2024
osiguranja osiguranja
0-6 13.252 242 13.494 12.489 236 12.725 26.940 26.219 97 6
7-14 16.764 516 17.280 16.118 473 16.591 34.031 33.871 100 8
1549 13.951 68.943 82.894 18.076 72.881 90.957 174.526 173.851 100 40
50-65 1.082 38.717 39.799 7.265 39.632 46.897 87.857 86.696 99 20
65 + 501 43.692 44.193 9.591 58.018 67.609 106.570 111.802 105 26
UKUPNO 45,550 152.110 197.660 63.539 171.240 234.779 429.924 432.439 101 100

U ukupnom broju osiguranih lica u¢eS¢e muskaraca je 46%, a Zena 54%.

U ukupnoj starosnoj strukturi osiguranika najvece ucesc¢e od 40% imaju lica starosne dobi od 15-
49 godina. Ucesce lica starosne dobi od 50-65 godina iznosi 20%, osigurana lica preko 65 godina

imaju ucesce od 26%, ucesce lica starosne dobi od 7-14 godina iznosi 8%, dok lica u dobi od 0-
6 godina imaju najmanje uc¢esce od 6%.

U nastavku je graficki prikazan broja osiguranih lica koji pripadaju odredenim dobnim
skupinama na dan 31.12.2024. godine.

180.000
160.000
140.000
120.000
o 100.000
o 80.000
60.000

0-6

Starosna struktura osiguranika na dan 31.12.2024.

40.000
20000 L
0

7-14

15-49

50-65

65 i vise

Broj osiguranih lica po osnovama osiguranja na dan 31.12.2024. godine sa uporednim podacima

za 2023. godinu dati su u tabelarnom pregledu kako slijedi:

31.12.2023. 31.12.2024,

Osnov osiguranja s o
Elanvi oi‘i";:;:}a Ukt | Usete: | Eoneni 0::;‘:;; hupmo; |- Udeibe

o Radni odnos 73660 | 151861 | 225.521 52 73975 | 154728 | 228.703 53
Nezaposleni 18.143 | 40450 | 58.593 14 16826 | 38037 | 54.863 13
Penzioneri 16740 | 117.231 | 133971 31 16976 | 119.950 | 136.926 32
l“::;;r’jiii‘:a“a viastitim | 6 1.056 1.216 0 159 1.042 1.201 0
Ostali 1.191 9.432 10.623 2 1.153 9.593 10.746 2
Ukupno 109.894 | 320030 | 429.924 100 | 109.080 | 323350 | 432439 | 100

Iz prezentiranih podataka uocava se da najvece uceSce u ukupnom broju osiguranih lica imaju
lica osigurana po osnovu radnog odnosa sa uceS¢em od 53%, te slijede penzioneri i njihovi

¢lanovi porodica sa 32%, te nezaposlena lica i njihovi ¢lanovi porodica sa u¢es¢em od 13 %.

# Radni odnos
m Nezaposleni

Penzioneri

® Ostali

NORMATIVNI DIO

U okviru redovnih aktivnosti u Zavodu se kontinuirano prate vaze¢i propisi na drZzavnom,
federalnom i kantonalnom nivou uz uskladivanje akata koji se primjenjuju u Zavodu sa istim.

U toku 2024. godine Upravni odbor Zavoda zdravstvenog osiguranja Kantona Sarajevo donio je
sljedece akte:

Pravilnik o naknadi place za vrijeme privremene sprijeCenosti za rad na teret sredstava
Zavoda zdravstvenog osiguranja Kantona Sarajevo;

Politika investiranja raspoloZivih nov¢anih sredstava za 2024. godinu;

Pravilnik o poslovnoj tajni Zavoda zdravstvenog osiguranja Kantona Sarajevo;
Pravilnik o radu Zavoda zdravstvenog osiguranja;

Pravilnik o provodenju Zakona o zastiti licnih podataka u Zavodu zdravstvenog
osiguranja Kantona Sarajevo;

Pravilnik o nac¢inu koristenja i upotrebi mobilnih telefona u sluzbene svrhe Zavoda
zdravstvenog osiguranja Kantona Sarajevo;

Pravilnik o materijalnom poslovanju Zavoda;

Politika investiranja raspolozivih nov¢anih sredstava Zavoda zdravstvenog osiguranja
Kantona Sarajevo za 2025. godine.

Direktor Zavoda je tokom 2024. godine donio vise akata (rje$enja, instrukcija, uputstava, odluka)
kojima se normativno ureduju poslovni procesi Zavoda u skladu sa pozitivnim zakonskim
propisima, od kojih izdvajamo:

-

Priru¢nik o izmjenama i dopunama priru¢nika kvaliteta;

Uputstvo o na¢inu razvrstavanja zahtjeva o kojima se rjeSava u upravnom postupku, akata
poslovanja i ostalih sluzbenih akata o Kojima se ne rje$ava u upravnom postupku;
Procedura kontrole faktura ispostavljenih po osnovu izdatih lijekova na recept;

Odluka o naloZzenom postivanju zakonskih, podzakonskih i ugovornih obaveza radnika
ZZOKS;

Odluka o usvajanju Sifrarnika medicinskih sredstava;

Procedura o izmijeni i dopuni procedure o izdavanju potvrde o pravu na koristenje
zdravstvene zaStite u inostranstvu 1 bolesnic¢kog lista te sa¢injavanja odnosnih obra¢una
obaveza i potrazivanja;

* Procedura utvrdivanja bitnih odredbi i zakljuc¢ivanja protokola o realizaciji posebnih
programa za lijekove i preparate koji se finansiraju iz sredstava Zavoda zdravstvenog
osiguranja Kantona Sarajevo;

® Odluka o uspostavi funkcije menadzera projekta za pracenje implementacije ugovora od
znacaja za Zavod i osiguranike KS;

e Instrukcija o vodenju centralizovanog registra ugovora u Zavodu zdravstvenog
osiguranja Kantona Sarajevo;

* Procedura o izdavanju elektronskih zdravstvenih legitimacija i organizacija blagajni¢kog
poslovanja u pomo¢nim blagajnama;

e Procedura o pravima osiguranih lica na refundaciju po osnovu placanja troSkova
zdravstvene zaStite li¢nim sredstava;

» Instrukcija izdavanja lijekova osiguranicima smjestenim u posebne ustanove.

IZVJESTAJ O REALIZACIJI PROGRAMSKIH AKTIVNOSTI

Programom rada Zavoda zdravstvenog osiguranja Kantona Sarajevo za 2024. godinu, definisane
su aktivnosti Zavoda za 2024. godinu koje obuhvataju poslove i zadatke koji predstavljaju
osnovnu djelatnost Zavoda, a proizasli su iz strateskog opredjeljenja Zavoda na kontinuiranom
radu na poveanju obima prava osiguranika u okviru realnih moguénosti i raspolozivih
sredstava, uspostavi stabilnog sistema finansiranja zdravstvene zastite, te efikasnih sistema
kontrole i nadzora kao i stalnog podizanja nivoa transparentnosti rada kako bi se sve relevantne
informacije, prije svega, o pravima iz obaveznog zdravstvenog osiguranja u¢inile dostupnim
gradanima Kantona Sarajevo kao i nadleznim organima koji su ovlasteni za provodenje nadzora
nad radom Zavoda. Skupstina Kantona Sarajevo dala je saglasnost na Program rada Zavoda
svojom Odlukom broj 01-04-54019/23 od 30.12.2023. godine.

S obzirom na to da su nadleznosti Zavoda striktno definisane zakonskim propisima, definisanje
i realizacija programskih aktivnosti Zavoda proizilaze iz istih i predstavljaju jedan kontinuiran
proces koji se provodi svake godine, u okviru raspolozivih sredstava i resursa, uz pracenje
politike zdravstva koju kreiraju nadlezni nosioci izvrsne i zakonodavne vlasti. Shodno
navedenom, iu 2024. godini Zavod je realizaciju definisanih programskih aktivnosti usmjerio
u pravcima:

= osiguranju dostupne, efikasne i sveobuhvatne zdravstvene zastite nasim osiguranicima
kroz proces ugovaranja, finansiranja i kontrole izvrienja usluga,

* kontinuiranom unapredenju sistema ostvarivanja prava osiguranih lica i ve¢em obimu
zdravstvene zastite osiguranicima Kantona Sarajevo, uz nadzor i kontrolu u mjeri u
kojoj je to bila nadleznost Zavoda,

* aktivnostima na proaktivnoj transparentnosti poslovnih procesa, posebno u dijelu
obavjesStavanja javnosti o pravima osiguranih lica, kroz blagovremeno upoznavanje,
tako da su osiguranici u svakom momentu mogli biti upoznati sa obimom svojih prava
i na¢inom na koja ista mogu ostvariti u okviru obaveznog zdravstvenog osiguranja, kao
1 0 dodatnim pravima koja se osiguravaju iz sredstava Zavoda, a obuhvadena su
posebnim programima,

= unapredenje organizacije rada Stru¢ne sluzbe te podizanja kvalitete, efikasnosti i
transparentnosti njenog rada.

Ugovaranje zdravstvene zaStite

PruZanje usluga zdravstvene zaStite naSim osiguranicima na nivou primarne, specijalisti¢ko
konsultativne i bolni¢ke zdravstvene zastite Zavod je osigurao putem zakljucenja ugovora sa 15
javnih zdravstvenih temeljem Odluke o utvrdivanju osnova, kriterija i mjerila za zaklju¢ivanje ugovora
o pruzanju zdravstvene zastite iz obaveznog zdravstvenog osiguranja za osigurane osobe sa podruéja
Kantona Sarajevo i nafin organiziranja i finansiranja zdravstvene zastite iz obaveznog zdravstvenog
osiguranja broj (“Sluzbene novine Kantona Sarajevo®, broj 01/24), a u skladu sa donesenim
Finansijskim planom za 2024. godinu. Takoder, su na osnovu javnog poziva raspisanog po
Zakonu o javnim nabavkama BiH.zaklju¢eni ugovor sa 3 privatne zdravstvene ustanove iz oblasti
pruzanja usluga porodi¢ne medicine. Na ovaj nadin Zavod je osigurao dostupnu, efikasnu i
sveobuhvatnu zdravstvenu zastitu naSim osiguranicima. Nakon $to su i u 2024. godini donesene
izmjene i dopune kolektivnih ugovora potpisanih izmedu Vlade Kantona Sarajevo i 3 sindikata
u kojima su organizovani radnici uposleni u zdravstvenim ustanovama, zahvaljuju¢i efikasnom i
racionalnom upravljanju sredstva, Zavod je osigurao sredstva za povecanje naknade za javne
zdravstvene ustanove u kojima se obezbjeduje zdravstvena zaStita osiguranicima Kantona
Sarajevo, te u skladu s tim potpisani aneksi ugovora.

Aktivnosti na unapredenju prava osiguranih lica

Poslovi u vezi sa ostvarivanjem prava osiguranih lica, briga o zakonitom i blagovremenom
ostvarivanju tih prava, te stru¢na pomoc u ostvarivanju prava i zastiti interesa osiguranih lica, je
jedna od osnovnih zakonskih nadleznosti Zavoda, te je u tom smislu znacajan dio aktivnosti
Zavoda usmjeren u tom praveu.

Prolirenje prava na koriStenje medicinskih sredstava

U toku 2024. godine Zavod je nastavio rad na kontinuiranom unapredenju sistema ostvarivanja
prava osiguranih lica i pove¢anju obima njihovih prava. S tim u vezi, proSirena je lista
medicinskih sredstva na ¢ije koriStenje osigurana lica Zavoda ostvaruju pravo. [zmedu ostalog.
utvrdeno je pravo na koristenje INR koagulometara sa pripadaju¢im trakama, GPS narukvice za
autisti¢nu djecu. skracenje rok koristenja kod proteza i specijalnih grudnjaka od operativnih
zahvata dojke i dr. Odlukom Upravnog odbora Zavoda izvr§eno je povecanje prava osiguranih
lica i kroz povecanje u¢eS¢a Zavoda u cijeni pojedinih medicinskih sredstava kao npr kod
intraokularnih leca, pelena i dr. Zavod je prvi Kanton koji je izmjenom Uredbe iznasao rjeSenje
1 u potpunosti podrzao inicijativu skupstinske zastupnice da se finansiraju troskovi nabavke
kontinuiranih mjerada — senzora za mjerenje nivoa Secera u krvi za sve osiguranike oboljele od
dijabetesa tip I §to je znacajno povecalo kvalitet Zivota oboljelih. Menadzment Zavoda je time
potvrdio opredjeljenje da radi iskljucivo za dobrobit osiguranika i daje prijedloge koji ¢e olak3ati
svakodnevni Zivot osiguranika i unaprijediti stepen zdravstvene zastite na veéi nivo.

Ukinuta je participacija

U 2023. godini Zavod je pokrenuo i inicijativu za ukidanje Odluke o li¢cnom uc¢e$¢u osiguranih
lica u troskovima koristenja zdravstvene zastite i snoSenju troskova lijeenja na teritoriji Kantona
Sarajevo, djeluju¢i i na taj nacin u pravcu interesa i zadovoljenja potreba osiguranika.
Usvajanjem ove inicijative od strane Vlade i Skupstine Kantona Sarajevo u 2024. godini gradani
Kantona Sarajevo, nakon 24 godine viSe nemaju obavezu placati participaciju niti za jednu
uslugu u javnim zdravstvenim ustanovama, a do sada su istu morali placati za vise od 50 razli¢itih
usluga ( za ultrazvuk, ergometrija. holter monitoring. EEG, kolor dopler i dr.)

Ugovaranje deficitarnih zdravstvenih usluga

| Nakon transparentno provedenog javnog poziva i zaklju¢enih ugovora s predstavnicima 8
| privatnih zdravstvenih ustanova za pruzanje deficitarnih usluga za koje postoji lista ¢ekanja
| preko 90 dana, Zavod je i u 2024. godini, omogucio osiguranicima kojima usluga ne moze biti
| realizirana u javnim zdravstvenim ustanovama u roku od 90 dana, da u skladu sa definisanom
| procedurom odredene deficitarne usluge koriste u privatnim zdravstvenim ustanovama. Krajem
| 2024. godine uspje$no je okon¢an novi javni poziv, te su tako omoguceni preduslovi za
| ugovaranje i nastavak kontinuiteta finansiranja deficitarnih zdravstvenih usluga i 2025. godini.

Prioritetni program lijekova za onkolofke pacijente

Poslije dugog niza godina, lista ¢ekanja za onkoloske pacijente, koja je u nadleznosti Federalnog
fonda solidarnosti, kona¢no je zna¢ajno smanjena zahvaljujuci zajedni¢kim naporima Zavoda,
Vlade Kantona Sarajevo i Ministarstva zdravstva Kantona Sarajevo, koji su rezultirali
dono¥enjem Odluke o prioritetnom programu lijekova koji se koriste u terapiji onkoloskih

) pacijenata Vlade Kantona Sarajevo. Odluka Vlade Kantona Sarajevo ce se primjenjivati do
obezbjedivanja lijekova od strane Federalnog fonda solidarnosti za onkoloske pacijente sa
podru¢ja Kantona Sarajevo, odnosno do ukidanja liste ¢ekanja na lijek ili lijeenje svih
osiguranika Kantona Sarajevo kod Federalnog fonda solidarnosti, a u skladu sa raspoloZivim
sredstvima u Finansijskom planu Zavoda zdravstvenog osiguranja Kantona Sarajevo. Ovim
potezom osiguranicima Kantona Sarajevo omoguceno je pravovremeno primanje prijeko
potrebnih lijekova za najteze bolesti.

Postupajuéi u skladu sa Odlukom koja je stupila na snagu 14. oktobra 2024. godine, Zavod je u
2024. godini osigurao S miliona KM, a u 2025. godini za ovu namijenu planirano je 25 miliona
KM. Kroz ovu interventnu mjeru Zavod zdravstvenog osiguranja Kantona Sarajevo je pokazao
da nije samo administrativna institucija, ve¢ aktivan sudionik u borbi za zdravlje osiguranika.

Osiguraje lijekova za rijetke bolesti i realizacija posebnih protokola

U prethodnom periodu Zavod je posebnu paZnju posvecivao osiguranju pruzanja kvalitetne
zdravstvene zaStite svojim osiguranicima, posebno kada je rije¢ o osiguranicima s rijetkim
Y bolestima. Cilj je olaksati pristup lijeenju, istovremeno podizuci svijest o potrebama osoba koje
se bore s rijetkim bolestima. U 2024. godini Zavod je izdvojio znacajnu sumu od 5.196.766 KM
za lijeCenje rijetkih oboljenja koje se osigurava kroz posebne programe koji obuhvataju 1.343
pacijenta, medu kojima su oboljeli od akromegalije, cisticne fibroze, pluéne arterijske
hipertenzije, reumatoidnog artritisa i slicnih oboljenja. Sredstva za ovu namjenu realizovana su
na osnovu potpisanih protokola i to: protokol o realizaciji programa obezbjedenja enteralne
prehrane za djecu, protokol o realizaciji programa za lijeCenje tuberkuloznih pacijenata nakon
provedenog bolni¢kog lijeCenja, protokol o realizaciji programa osiguranja lijekova za
palijativnu njegu, bezglutenskog brasna za oboljele od celijakije, enteralne prehrane za odrasle
pacijente, protokol o realizaciji programa obezbjedenja lijeka okteroid za lijeCenje osiguranih
lica oboljelih od akromegalije, protokol o realizaciji programa osiguranja lijeka somatotropin za
lije¢enje osiguranih lica sa apsolutnom deficijencijom hormona rasta, protokol o realizaciji
programa obezbjedenja lijekova za lijeCenje osiguranih lica oboljelih od juvenilnog idiopatskog
artritisa i plak psorijaze kod djece, protokol o realizaciji programa za obezbjedenje bioloske
terapije za lijeCenje osiguranih lica oboljelih od umjerenog do teskog oblika psorijaze u Kantonu
Sarajevo, protokol o realizaciji programa obezbjedenja lijeka sildenafil za lijeCenje osiguranih
lica oboljelih od pluéne arterijske hipertenzije, protokol o realizaciji programa obezbjedenja

lijekova tobramicin i dornaza alfa za lijeenje osiguranih lica oboljelih od cisti¢ne fibroze,
protokol o realizaciji programa obezbjedenja lijeka okteroid za lije¢enje osiguranih lica oboljelih
od akromegalije. Isti¢emo, da je samo po protokolu za lije¢enje bioloskom terapijom oboljelih
od reumatoidnog artritisa od pocetnih 35 osiguranika, Zavod planirao da ¢e u program biti
ukljuceni svi osiguranici sa liste ¢ekanja na ovu terapiju (cca 240 osiguranika).

Program palijativne njege

U 2024. godini po prvi put su realizovana sredstva za Program palijativne njege terminalno
bolesnih pacijenata, kao aktivne i cjelovite brige za osobe ¢ija bolest vise ne reaguje na lije¢enje.
Do sada osiguranici, osim u okviru primarne zdravstvene zastite, nisu imali dostupnost ove
usluge. Zavod je proveo javni poziv i zaklju¢io ugovor putem kojeg je osiguran kapacitet od 27
kreveta za palijativnu njegu.

Ukidanje administratitivnih barijera

Znacajan dio svojih aktivnosti tokom izvjestajnog perioda Zavod je usmjerio na unapredenje
odgovarajucih procesa u cilju osiguranja jednostavnijeg i efikasnijeg na¢ina ostvarivanja prava
osiguranika na zdravstvenu za$titu. Jedna od tih aktivnosti je uspostava saradnje Zavoda sa
IDDEEA na osnovu koje je Zavod dobio moguénost pristupa podacima iz evidencije koju u ime
izvornih organa vodi IDDEEA, tako da se direktno pristupa bazi podataka i provjerava mjesto
prebivalista svih onih koji su podnijeli zahtjev u Zavodu, za ostvarivanje svojih prava, pri tome
poStujuci sve sigurnosne elemente u vezi sa zastitom li¢nih podataka. Na taj nadin, Zavod po
sluzbenoj duznosti dobiva podatke, a gradani ne moraju ¢ekati u redu za izdavanje Potvrde o
mjestu prebivalista (CIPS prijava), koju su bili duzni prilagati uz podnesene zahtjeve za
ostvarivanje razli¢itih prava i zbog toga, i pored zdravstvenih problema, bili izloZeni gubitku
vremena i optereceno$¢u administrativnim procedurama.

U okviru ovih aktivnosti isti¢emo i saradnju Zavoda sa Ministarstvom za odgoj i obrazovanje
Kantona Sarajevo u okviru koje je dogovoreno da $kole dostavljaju elektronski podatke o
redovnom 8kolovanju, za ucenike do 15 godina, direktno Zavodu, bez obaveze da djeca ili
roditelji licno dostavljaju potvrde na Salterima poslovnica Zavoda, koju su prethodno morali
dobiti od Skole. Saradnja Ministarstva i Zavoda olak3ala je procedure u¢enicima, roditeljima ali
i 8kolama jer su do sada Skole u Kantonu Sarajevo svake godine izdavale oko 20 hiljada potvrda.

E - narudivanje

Zavod je pokrenuo i aktivnosti na kreiranju jedinstvenog kalendara naru¢ivanja na specijalisticke
preglede u javnim zdravstvenim ustanovama. Cilj projekta je skracivanje listi ¢ekanja na
zdravstvene usluge u Kantonu Sarajevo, izbjegavanje visestrukog narucivanja, transparentnost te
Jjednaka dostupnosti svih zdravstvenih usluga za svakog osiguranika.

Zavod zdravstvenog osiguranja Kantona Sarajevo po prvi put je u 2024, godini uveo sistem
pracenja e-Uputnica za osiguranike na svojoj web stranici www.kzzosa.ba;
eUPUTNICA.ezoblak.ba. Ovim sistemom osiguran je jednostavniji pristup zdravstvenoj zastiti,
ali i niz benefita za osigurana lica, kao i potpuna transparentnost kod naru¢ivanja i pracenja listi
¢ekanja, te stvorene pretpostavke za unapredenje organizacije, efikasnosti i iskoriStenosti resursa
zdravstvenih ustanova.

Prenatalno neinvazivno testiranje trudnica

Po prvi put u Kantonu Sarajevo, Zavod zdravstvenog osiguranja Kantona Sarajevo u 2024. godini
planirao 1.000.000 KM za sufinansiranje neinvazivnog prenatalnog testiranja, ¢ime je jos§ jednom
iskazana posvecenost Zavoda unapredenju zdravstvene zastite, te jasno pokazana briga o zdravlju
i dobrobiti trudnica i buducih generacija.

Uvodenjem sufinansiranja tro§kova neinvazivnog prenatalnog testiranja u¢injen je znacajan
korak naprijed u osiguravanju pravovremene i adekvatne zdravstvene zastite trudnica iz riziénih
kategorija.

Zdravstvena zaStita studenata u inostranstvu

U prethodnom periodu Zavod zdravstvenog osiguranja Kantona Sarajevo poduzeo je niz
aktivnosti na rjeSavanju problema studenata, izmedu ostalog je prema Federalnom ministarstvu
zdravstva inicirao i urgirao da preduzme odgovaraju¢e aktivnosti na izmjeni Pravilnika o
uvjetima, na¢inu i postupku ostvarivanja zdravstvene zaStite za vrijeme boravka u inostranstvu.

Zavod je, zbog hitnosti rjeSavanja predmetne materije za ovaj prijelazi period, a sve zbog
dostojanstva i obrazovanje nasih studenata koji predstavljaju najbolje ambasadore ove drzave,
kao interventnu mjeru, donio Odluku o izmjeni iste, koja ¢e biti temporalnog karaktera kojom je
predvideno da se dvojezi¢ni obrazac izdaje na period jedne Skolske/akademske godine.

Besplatne E kartice za novorodencad

Vodec¢i brigu o svim kategorijama osiguranika pa tako i nasim najmladim ¢lanovima, Upravni
odbor Zavoda je usvojio prijedlog menadzmenta Zavoda da se izdavanje elektronskih
zdravstvenih knjiZica kod prve prijave nasih novorodenih sugradana, vrsi bez placanja naknade.
Cijenec¢i pronatalitetne politike kao veoma znacajne, Zavod i na ovaj nafin $alje poruku
dobrodoslice na§im najmladim osiguranicima te potvrduje opredjeljenje podrske i olak3anje
pristupa pravima na koji god nacin je to moguce.

Unapredenje rada Stru¢ne sluzbe

U 2023. godini predstavnici certifikacijskog tijela TUV NORD Adriatic d.o.0. u BiH urugéili su
Zavodu certifikat ISO 9001:2015 za Provodenje politike zdravstvenog osiguranja. Ovo je potvrda
da je Zavod organizacija koja radne procese u potpunosti prilagodava zahtjevima medunarodnih
normi ali i temelj na kojem Zavod izgraduje sistem koji osigurava zadovoljstvo osiguranika i
unapredenje zdravstvene zaStite. Takoder su zapodete aktivnosti na pripremi uvodenja sistema
internih kontrola i usagla$avanju procesa upravljanja sigurnosti podataka prema standardima ISO
27001.

U 2024. godini Zavod je aktivno primjenjivao uspostavljeni Sistem upravljanja kvalitetom te
redovno vriio nadzor, evaluaciju i unapredenje procesa u skladu sa zahtjevima standarda ISO
9001. Menadzment Zavoda je posvecen odrzavanju i daljem razvoju kvaliteta kroz primjenu
najsavremenijih poslovnih praksi i standarda.

Odrzavanjem sistema upravljanja kvalitetom Zavod osigurava da su svi poslovni procesi u skladu
s medunarodno priznatim standardima, da se pravovremeno odgovara na zahtjeve korisnika te da
se kontinuirano unapreduje kvalitet usluga.

Neovisno certifikacijsko tijelo u 2024. godini provelo je eksterni nadzorni audit. Tokom
provodenja nadzornog audita u Zavodu zdravstvenog osiguranja Kantona Sarajevo, auditori su
analizirali poslovne procese Zavoda i realizaciju ranije datih preporuka. U skladu sa zahtjevima
standarda ISO 9001:2015, auditorski tim donio je zaklju¢ak da su u cijelom poslovanju Zavoda
osiguranik i njegovo zadovoljstvo u prvom planu, te da je uredenost poslovnih procesa Zavoda
u skladu sa medunarodnim standardom. Tim auditora nije utvrdio postojanje neusaglaenosti u
radu, te je konstatovao posvecenost uposlenika Zavoda u obavljanju povjerenih im poslova, uz
evidentnu opredijeljenost Zavoda za daljnja pobolj$anja u radu.

Sa ciljem sticanja novih znanja i vjeStina, kao i unapredenja postoje¢ih, menadzment Zavoda je
u 2024.g. kontinuirano radio na provodenju in-house edukacija za svoje radnike iz razli¢itih
oblasti, svjestan vaznosti njihovog napredovanja, ¢ime se nastoji posti¢i znacajno veci nivo
kvalitete upravljanja razli¢itim poslovnim procesima, kako bi se isti bolje i efikasnije provodili.

Zavod je postao prepoznatljiva i nezaobilazna institucija i na poziv organizatora najvecih
dogadaja u BiH i svijetu aktivno ucestvovao na sljede¢im dogadajima:

- Svjetskom zdravstvenom samitu 2024. godine u Berlinu, na poziv AWS - Amazona

- Konferenciji "Healthcare as an investment"na poziv Ameri¢ke privredne komore u BiH
(AmCham BiH),

- Sastanku u organizaciji Svjetske banke na temu razvoja digitalnog zdravstva u Federaciji
BiH,

- Na panelu "eHealth u Bosni i Hercegovini — Most izmedu inovacija i brige za pacijente" u
sklopu konferencije NetWork — vodece regionalne poslovno-tehnoloske konferencije koja
okuplja najbolje iz bh. i regionalne IT industrije.

Ucesce Zavoda zdravstvenog osiguranja KS na ovakvim globalnim platformama potvrduje
posvecenost ka inovacijama i kontinuiranom unapredenju zdravstvene zastite kroz uvodenje
modernih tehnologija, ¢ine¢i tako zdravstvene usluge dostupnijim i kvalitetnijim za sve gradane

Biti dio ovako vaznih dogadaja pruza jedinstvenu priliku za razmjenu iskustava i uc¢enje od
vodecih svjetskih stru¢njaka.

Saradnja sa udruZenjima

Vazan aspekt rada Zavoda u 2024. godini bila je saradnja s udruzenjima pacijenata. Udruzenja
su omogucavala direktnu komunikaciju s osiguranicima i pruzala vrijedne informacije o
specifi¢tnim potrebama gradana. Kroz ovakvu saradnju, Zavod je osigurao da se glasovi
osiguranika ¢uju i njihovi problemi rjesavaju.

Tako je Zavod zdravstvenog osiguranja Kantona Sarajevo dao punu podrsku Udruzenja Srce za
djecu oboljelu od raka za razvoj i implementaciju ,,Pracenje kasnih posljedica lije¢enja malignih
oboljenja kod djece i mladih®. Direktoru Zavoda zdravstvenog osiguranja Kantona Sarajevo,
mr.sci.oec. Muameru Kosovcu, pripala je ¢ast da postane prijatelj projekta ,,Glasaj za Zivot™, &iji
je cilj unapredenje zdravstvenog sistema kroz jedinstven pristup u kojem pet udruZenja pacijenata
zajednicki radi na tome da zdravlje postane prioritet broj jedan za Federaciju BiH.

Udruzenja osoba oboljelih od reumatoidnog artritisa i ostalih reumatskih bolesti ,,SNAGA*“ u
BiH, izrazilo je veliku zahvalnost direktoru Zavoda za dosadasnje napore u pruzanju pomoé¢i i
podrske ovoj skupini osiguranika.

Udruzenja porodica Sehida i poginulih boraca takoder je iskazalo punu podrsku i zahvalnost
Zavodu zdravstvenog osiguranja Kantona Sarajevo zbog pristupa i senzibiliteta ka ovoj
populaciji. Zavod daje punu podrsku porodicama Sehida i poginulih boraca kroz programe
zaposljavanja i druge inicijative. Zavod zdravstvenog osiguranja KS podrzao otvaranje 5
ambulanti za veterane, s ciljem unapredenja kvaliteta i dostupnosti zdravstvene zastite za
veterane odbrambenog rata u Bosni i Hercegovini.

IzvjeStaj o realizaciji aktivnosti Sektora pravnih poslova sa pet poslovnica

U sektoru pravnih poslova obavljaju se normativno-pravni, upravno—pravni, administrativni i
drugi poslovi iz djelokruga Zavoda.

Sektor za pravne poslove sa pet poslovnica organizuje se kroz:
- Sluzbu pravnih poslova
- Sluzbu opstih posova
- Poslovnice.

Izvjestaj o radu Sluzbe pravnih poslova

Sluzba pravnih poslova Zavoda zdravstvenog osiguranja Kantona Sarajevo je u toku 2024.
godine zaprimila predmete u vidu razli¢itih zahtjeva koji se uglavnom odnose na ostvarivanje
prava osiguranika iz obaveznog zdravstvenog osiguranja, regulisanje nacina uplate dospjelih
doprinosa za zdravstveno osiguranje od strane obveznika uplate doprinosa, davanje stru¢nog
misljenja u vezi sa zdravstvenim osiguranjem i pripadajué¢im pravima uopste, te prijem i obrada
podnesaka iz sudskih postupaka i postupaka pred organima uprave.

Postupajuéi po zaprimljenim zahtjevima, Sluzba pravnih poslova je u okviru svoje nadleznosti
propisane ¢lanom 14. i ¢lanom 28. Statuta Zavoda zdravstvenog osiguranja Kantona Sarajevo
(,»Sluzbene novine Kantona Sarajevo”, broj 4/00, 18/02, 30/08, 1/12, 15/13 1 9/22) izradila 3.032
rjeSenja, 1.428 odluke o refundaciji nov¢anih sredstava, te 2.225 razli¢itih akata (obavijesti,
dopisi, zakljuéci, odgovori na tuzbu i sl.), kojima je vodena pisana korespodencija sa strankama.

Sluzba pravnih poslova je u formi Rjesenja odlucila o sljede¢im vrstama zahtjeva:

e utvrdivanje prava na zdravstveno osiguranje licima koja imaju sredstva za

izdrzavanje, a ne ostvaruju zdravstvenu zastitu po drugom osnovu,

utvrdivanje prava na zdravstveno osiguranje stranim drzavljanima,

utvrdivanje prava na zdravstveno osiguranje redovnim studentima,

utvrdivanje prava na zdravstveno osiguranje trudnica,

utvrdivanje prestanka prava na zdravstveno osiguranje,

utvrdivanje prava na ostvarivanje zdravstvene zastite u drugom kantonu/entitetu

pod propisanim uslovima (saglasnosti za lijeenje),

e utvrdivanje prava na zdravstvenu za$titu za vrijeme privremenog boravka u
inostranstvu pod propisanim uslovima,

odredivanje prava na refundaciju nov¢anih sredstava utro$enih na ime nabavke
medicinskih sredstava,

odredivanje prava na povrat naknade plate obveznicima uplate doprinosa,
ispla¢ene za vrijeme privremene sprije¢enosti za rad zaposlenika/osiguranika,
odredivanje prava na povrat pogresno ili vi$e uplac¢enih doprinosa za zdravstveno
osiguranje po osnovu Rjesenja Porezne uprave FBiH,

saglasnosti za lije¢enje osiguranih lica u odgovaraju¢oj zdravstvenoj ustanovi na
teritoriji Federacije ukoliko se s obzirom na medicinske indikacije utvrdi da je
osiguranom licu neophodno pruzanje najsloZenijih oblika zdravstvene zatite iz
odredenih  specijalistickih  djelatnosti ili pruzanje zdravstvenih usluga
specijalisti¢ko-konzultativne odnosno bolni¢ke zdravstvene zastite, u skladu sa
¢lanom 19. Pravilnika o nacinu ostvarivanja prava iz obaveznog zdravstvenog
osiguranja.

Sluzba pravnih poslova je u formi Odluke odlu¢ila o sljede¢im vrstama zahtjeva:

refundacije nov¢anih sredstava utro$enih za nabavku odobrenih medicinskih
sredstava o vlastitom trosku osiguranika,

refundacije troskova lijecenja i laboratorijske dijagnostike obavljene o vlastitom
troSku osiguranika u slu¢ajevima nemogucnosti obavljanja iste u zdravstvenim
ustanovama sa kojima Zavod ima zaklju¢en ugovor,

refundacije nov€anih sredstava utrofenih na ime zdravstvene zastite pruZene
osiguranicima Zavoda na teritoriji drugog kantona;

refundacije nov¢anih sredstava utrofenih na ime zdravstvene zatite pruZene
osiguranicima Zavoda na teritoriji drugog entiteta.

U okviru redovnog poslovanja, Sluzba pravnih poslova je obavljala i sljedece radnje:

vodenje personalnih poslova, mati¢nih evidencija zaposlenih i kadrovskih
poslova, te ostvarivanja prava iz radnog odnosa i u vezi s tim izrada odgovarajuéih
akata i potvrda;

obrazloZeni odgovori na upite stranaka putem zvani¢ne sluZbene web stranice
ZZOKS;

obrazlozeni odgovori na upite stranaka putem zvani¢nog sluzbenog maila ZZO
KS;

izdavanje putnih — ino obrazaca,

komuniciranje sa obveznicima uplate doprinosa u cilju nesmetanog koristenja
zdravstvene zaStite osiguranika,

priprema i izrada normativnih akata,

prijem i upuéivanje stranaka u vezi prava iz obaveznog zdravstvenog osiguranja i
poslova osiguranja uopste,

aktivnosti prema Poreznoj upravi u smislu inicijativa za pokretanje inspekcijskog
nadzora prema duZnicima Zavoda,

uced¢e u sudskim postupcima i to radnim sporovima, duzni¢ko-povijerilackim
sporovima, sporovima iz oblasti zdravstvenog osiguranja, steajnim i
likvidacionom postupcima,

putem razli¢itih podnesaka, vriena je kontinuirana korespondencija sa nadleznim
sudom, organima uprave odnosno suprotnom strankom u postupku,
participiranje u aktivnostima ostalih organizacionih cjelina i radu komisija,

e priprema i u¢edc¢e u radu komisija Zavoda zdravstvenog osiguranja, imenovanih
RjeSenjem ministarstva zdravstva, Odlukama Upravnog odbora i Odlukama
direktora,

e sve ostale aktivnosti definisane zakonskim i podzakonskim aktima koji su
obavezujuci za Zavod.

Izvjestaj o radu SluZzbe za op3te poslove

Sluzba za opste poslove organizovana je kroz:
A. Odjeljenje za kancelarijsko poslovanje;
B. Odjeljenje za opste poslove;
C. Odjeljenje za javnost rada, pozivni centar i EZK

Sluzba za opste poslove je u toku 2024. godine zaprimila predmete u vidu razli¢itih zahtjeva koji
se odnose na svakodnevno funkcionisanje Sluzbe za opste poslove u vidu aktivnosti
protivpozarne zastite 1 zaStite na radu, funkcionisanju kancelarijskog poslovanju u Zavodu,
prijemu podnesaka od stranaka i pripremi prijedloga odgovora u skladu sa zakonom i op§tima
aktima Zavoda.

Sluzba za opste poslove kroz svoje djelovanje svakodnevno saraduje sa svim organizacionim
sluzbama unutar Zavoda zdravstvenog osiguranja Kantona Sarajevo, posebno sa SluZzbom za
zajednicke poslove i podrsku poslovanju, kroz koju djeluju Odjeljenje za nabavke i Odjeljenje
za IT.

Unutar Sluzbe za opste poslove prilikom svadnevnog obavljanja radnih zadataka primjenjuju se
zakonski 1 podzakonski akti koji reguliSu oblasti iz djelokruga rada Sluzbe.

Sluzba za opste poslove Zavoda zdravstvenog osiguranja Kantona Sarajevo je u toku 2024.
godine putem:

A. Odjeljenja za kancelarijsko poslovanje u 2024. godini zaprimila sljedeci broj
predmeta i to:

— Djelovodnik 43.579 predmeta (bez dopuna),
— KUF 9.809 predmeta (bez dopuna),

— UPI 10.622 predmeta,

— UP2 159 predmeta.

Odjeljenje za kancelarijsko poslovanje 2024.g.

Ukupan broj predmeta iz navedenih evidencija u 2024. godini iznosi 64.025 predmeta i za 27.576
predmeta je veci u odnosu na prethodnu godinu, odnosno broj predmeta u odnosu na prethodnu
godinu je uvecan za 75,36 %.

Iz prezentiranih podataka evidentan je kontinuirani rast obima posla, uz istovremeno zadrzavanje
ljudskih, tehnickih i prostornih resursa na istom nivou.

B. Odjeljenja za opSte poslove izvrSila:
U toku 2024. godine Odjeljenje za opSte poslove kontinuirano je obavljalo slijedece poslove:

- Tekuée odrzavanje objekata ZZOKS (Centralna zgrada u ul. LoZioni¢ka, Poslovnice
Centar, Novo Sarajevo, Ilidza, Hadziéi i Ilija8, objekat u ul. Envera Sehovica),

— Tekuce odrzavanje voznog parka ZZOKS;

— Periodicni pregled PP aparata i hidrantske mreZe — 2 puta (februar 1 septembar);

— Sistem vatrodojave je u koordinaciji sa FZ PIO/MIO u IV kvartalu zanovljen i stavljen
funkciju, te je sad sistem vatrodojave funkcionalan u ¢itavoj zgradi u ul. LoZionicka 2 i
Zmaja od Bosne bb;

— Izvriena planirana periodi¢na provjera znanja iz oblasti zaStite od poZara i zastite na radu,
obuka uposlenika u toku;

— U skladu sa rokovima koji su utvrdeni zakonom, vrseno tekuce odrzavanje liftova u
objektima ZZOKS,;

— Kontinuirano odrzavan objedinjeni sistem zaStite objekata, podrzan sa alarmnim
sistemom i eksternom podrSkom zaStite objekata;

— Odjeljenje u toku 2024. godine pripremilo i proslijedilo 55 Zahtjeva za pokretanje
postupka javne nabavke u dijelu nabavke roba, ustupanja usluga i dodjele radova;

— Za sve navedene postupke javne nabavke istrazeno trziste i pripremljene tehnicke
specifikacije za nabavke;

— U ,.Direkciji ZZO KS* tokom IV kvartala instaliran novi ,klimatizacijski sistem® sa
pripadaju¢im unutra$njim i vanjskim jedinicama;

— U skladu sa planiranim i ugovorenim radovima, u II polugodistu izvrSeno bojenje vecine
kancelarija, zajedni¢kih prostorija, sanitarnih ¢vorova i kuhinja ZZO KS (Direkcija i
poslovnice), §to je poboljsalo uslove za rad uposlenika, odnosno unaprijedilo prostorne
resurse;

— U skladu sa planiranim aktivnostima ureden i za upotrebu pripremljen ,,arhivski prostor

— Odjeljenje opstih poslova je u okviru svojih nadleznosti koordiniralo i zavrSilo poslove
projektovanja ,,Zamjene klimatizacijskog sistema u Direkciji* 1,,DR sale u Vogosci;

— Nastavljene aktivnosti na uspostavljanju DMS-a (elektronska pisarna) i implementacije
sistema;

C. Odjeljenja za javnost rada, pozivni centar i EZK

Odjeljenje za javnost rada, pozivni centara i EZK u toku 2024. godine u okviru svojih
nadleznosti obavili slijedece poslove:
— putem telefona za informacije 033/725-200 zaprimili, odgovorili ili proslijedili na dalje
postupanje 2.409 upita (telefon za informacije aktiviran od septembra mjeseca);
— izvrsilo provjeru objave 187 saopStenja 1 akata na sluzbenoj stranici Zavoda

